
AHHoOTAIUA: B JTaHHOM CTaThe
paccMaTpuBaeTCs paACIOI0KEHUE TaMIATHUKOB
muBmm3aun - Okca  OpOH30BOrO  BEKa
apeBHero BocToka B paspe3e COBpEMEHHBIX
rOCyJapCTB W OIUCBHIBAETCS XapakTep UX

pa3MelIcHHUs.
KawueBbie caoBa: [luBunmzarmus Okca,
Konernar, nenpra Mypraba, Amynpapbs,

baxtpusa, Cypxangapes, Ksizbuicy, Ilsnmxk,
Baxui, HcKycCTBEHHOE OpOILEeHHE.
Annotatsiya: Mazkur maqolada bronza
davri qadimgi sharq namunasidagi Oks
sivilizatsiyasi yodgorliklarining joylashuvi
zamonaviy davlatlar kesimida joylashtirib
chigilgan hamda ularning joylashuv xarakteri

tavsiflangan.
Kalit so‘zlar: Oks sivilizatsiyasi,
Kapetdog®, Murg‘ob deltasi, Amudaryo,

Bagtriya, Surxondaryo, Qizilsuv, Panj, Vaxsh,

sun’iy sug‘orish.
Abstract: This article presents the
geographical distribution of monuments

belonging to the Oxus civilization, an ancient
Eastern Bronze Age culture, within the context
of modern states. It also describes the
characteristics of their locations.

Key words: Oxus civilization, Kopet Dag,

Murghab delta, Amu Darya, Bactria,
Surkhandarya, Kyzylsu, Panj, Vakhsh,
artificial irrigation.

KIRISH (BBEAEHHUE /

INTRODUCTION). Maqolada Turonning
Qadimgi Sharq namunasidagi yirik madaniy
hodisasi — Oks sivilizatsiyasining shakllanishi
va hududiy kengayish jarayonlari tahlil
qilinadi. Tadqiqotda ushbu jarayonlarning
ijtimoty, iqtisodiy hamda migratsion omillari
alohida ilmiy nuqtayi nazardan ko‘rib chiqilib,
ularning o°‘zaro uyg‘unligi ilmiy asosda
yoritilgan. Shuningdek, Oks sivilizatsiyasiga

mansub  yodgorliklarning  Baqtriya va
Marg‘iyona dehqonchilik mintaqalaridagi
joylashuvi hamda ularning madaniy-tarixiy
ahamiyati arxeologik materiallar asosida tahlil
etiladi. Natijada, mazkur sivilizatsiya qadimgi
jamiyat taraqqiyotida ijtimoiy munosabatlar,
iqtisodiy  tizim va aholining ko‘chish
jarayonlari bilan uzviy bog‘liq bo‘lgan tarixiy
hodisa sifatida baholangan.

ADABIYOTLAR TAHLILI VA
METODLARI (JIMTEPATYPA n
METOJA0JIOTUsA / METHODS). Oks
sivilizatsiyasi ~ yodgorliklarining  tarixiy
geografik masalalari A.A.Asqarov,
V.1.Sarianidi, [.T Kruglikova,
A.S.Sagdullayev, Sh.B.Shaydullayev,
Ye.Ye.Kuzmina, N.M.Vinogradova,
B.A Litvinskiy, G.A Kosholenko,
1.S.Masimov, G.N.Lisitsina, F.Kol,
N.Boroffka ilmiy tadqiqotlarida mavjud.

Oks sivilizatsiyasining Marg‘iyona
yodgorliklari ilk bor 1904-yilda Karnegi
instituti ekspeditsiyasi tomonidan Kapetdog*
atrofida aniqlangan. Keyingi Oks
sivilizatsiyasini ~ yodgorliklari I~ jahon
urushidan keyin, 1946-yilda M.Ye. Masson
tomonidan tashkil etilgan Janubiy
Turkmaniston arxeologik kompleks
ekspeditsiyasi (FOTAKD) tomonidan amalga
oshirilgan. 1962-yilda Qoraqum ekspeditsiyasi
Janubiy Turkmanistonda, 1972-yilda Rossiya
Fanlar akademiyasining Arxeologiya
institutining  kichik  otryadi ~ Murg‘ob
daryosining qadimgi deltasida, 1977-yilda I.N.
Xlopin boshchiligidagi Sumbar arxeologik
ekspeditsiyasi, 1994-yildan hozirgi vagtgacha
Turkman-Fransuz ~ arxeologik  missiyasi
(MAFTUR) tomonidan arxeologik
yodgorliklar aniglangan.

Oks sivilizatsiyasining Janubiy Bagqtriya
gismida 1969-1973-yillarda V.I.Sarianidi va

[.T Kuriglikova tomonidan Janubiy
Bagtriyada sovet-afg‘on arxeologik
ekspeditsiyasi natijasida Oks sivilizatsiyasiga
tegishli yodgorliklar aniglangan.

Shimoliy Bagtriyada O‘zbekiston qismida
XX asrning 60-yillari oxiridan A.Asqarov
rahbarligidagi arxeologik ekspeditsiya Oks
sivilizatsiyasiga oid ilk  yodgorliklarni
aniqlagan. 1994-2003-yillarda O°‘zbekiston
Fanlar akademiyasi Arxeologiya instituti
hamda Germaniya arxeologiya instituti (DAI)
hamkorligida Surxon vohasida yodgorliklar
aniqlangan. Janubiy Tojikiston qismida esa
1974-yildan Janubiy Tojikiston ekspeditsiyasi
tarkibida B.A. Litvinskiy, A.M. Mandelshtam,
L.T. Pyankova, N.M. Vinogradova va boshqa
tadqiqotchilar tomonidan aniglangan.

MUHOKAMA (OBCYXIEHHUE /
DISCUSSION). Oks sivilizatsiyasining tarxiy
geografiyasi Turonning janubiy qismidagi
Pomir — Hisor — Hindikush tog*® tizmalaridan
oqib tushadigan Murg‘ob daryosi deltasi,
Atrek, Tajan, Surxondaryo, Sherobod daryo,
Ulanbulogsoy, Panj, Vaxsh, Yaxshuv, Tairsuv,
daryo bo‘ylarida va unga yaqin joylarda Oks
sivilizatsiyasi ~ yodgorliklari ~ joylashgan.
Miloddan avvalgi 3000-2500-yillar oralig‘ida
Kapetdog® etaklarida shakllanish bosqichini
boshdan  kechirishi hamda  migratsiya
natijasida ~ Marg‘iyona va  Baqtriyada
joylashgan daryolar atrofi va deltalari bo‘ylab
Nomozgoh V davrining oxirida tarqalganligi
haqidagi nazariya fanda isbotlangan([2; 25; 26;
46; 36; 32; 31; 40; 34; 35; 33]. Bugungi kunda
Oks sivilizatsiyasiga tegishli mustahkam
mudofaa inshootlari bilan o‘ralgan taxminan
300 ta aholi punkti aniqlangan bo‘lib[41; 42;
38], ular g‘arbdan Kaspiy dengizi, shimoldan
Qoraqum dashti va cho‘li, janub va janubi-
g‘arbdan Eron yassi tog‘ligi, janubi-sharqdan
esa Hind shaharlari bilan chegaralangan
hududda joylashgan[38]. Yodgorliklar tahlili
zamonaviy Respublikalar kesimida tahlil qilish
o‘rinlidir.

Turkmaniston Respublikalaridagi
V.1.Sarianidi arxeologik tadqiqotlariga ko‘ra,
miloddan avvalgi III ming yillik oxirlari —
miloddan avvalgi II ming yillikning boshlariga
kelib Janubiy Turkmanistonning Murg‘ob
daryosi deltasida Keleli, Ajikui, Auchin, Taip,

Gonur, Togolok, Adam-Basan, Tohirboy kabi
dehqgonchilik o‘lkalarida ilk shahar
madaniyatiga ega bo‘lgan,
hunarmandchilikning deyarli barcha sohalari
rivojlangan madaniyat sohiblari tomonidan,
ekspansion migratsiya natijasida egallangan.
Bu dehqonchilik vohalarida bir vaqtning
o‘zida Keleli dehqonchilik vohasida 13 ta,
Ajikui dehqonchilik vohasida 7 ta, Auchin

dehqonchilik  vohasida 14  ta, Taip
dehqonchilik  vohasida 8 ta, Gonur
dehqonchilik  vohasida 15 ta, Togolok

dehqgonchilik vohasida 30 dan oshiq, Adam-
Basan dehqonchilik vohasida 10 ta, Tohirboy
dehqonchilik vohasida 12 ta bronza davri
yodgorligi, jami quyi Murg‘ob daryosi bo‘yida
100 dan ortiq bronza davri yodgorliklari
joylashgan. Tadgiqotchilar tomonidan bu
yodgorliklarning xronologik davrilari
aniqlangan[8; 15]. Turkmaniston hududidagi
yodgorliklarning asosiy suv ta’minot manbai
Kopetdog* irmogqlari bo‘lgan bo‘lsa, keyingi
migratsiya natijasida Hindikush tog‘laridan
boshlanadigan Murg‘ob daryosi deltasi va
janubi-sharqily yo‘nalishda Tajan daryosi
asosly suv manbai bo‘lib xizmat qilgan.
Miloddan avvalgi III ming yillik boshlarida
Tajan daryosi suv manbaining kamayishi
natijasida shimoli-g‘arbda Geoksyur vohasi
amalda suvsiz bo‘lib qolishiga va undagi hayot
to‘xtashiga olib keldi[10]. Turkmaniston
janubi-sharqidagi Tajan daryosining suv
ta’minoti  dehqonchilik  dunyosining bu
gismida miloddan avvalgi II-Il ming
yilliklarda janubi-sharqiy asosiy suv arteriyasi
oqimining o‘zgarishi bilan aholi punktlarida
keskin siljishga bog‘liq. Xapuz-depedagi
arxeologik qazishmalar uning Geoksyur
vohasining tegishli so‘nggi yodgorliklari bilan
xronologik va madaniy-tarixiy davomiyligini
ko‘rsatadi[28].

Migratsiyaning ikkinchi navbatdagi qismi
Janubiy Bagtriya tomon yo‘nalgan. Kopetdog*
tog‘oldi shahar markazlari aholisi dastlab
Marg‘iyonaning Murg‘ob vohasiga ko‘chib
o‘tgan. Aholi sonining ortishi natijasida,
Murg‘ob vohasida shakllangan Nomozgoh VI
madaniyati sohiblarining navbatdagi
migratsion  to‘lgini  Janubiy = Bagqtriya
vohalariga yo‘nalib, u yerda Qadimgi Sharq




SURXONDARYO: ILM VA TAFAKKUR

2025-YIL 3-SON

madaniyati namunasi  bo‘lgan  Dashli
madaniyatiga asos solgan. Bu xulosa
artefaktlar, me’morchilik va dafn
marosimlaridagi o‘xshashliklarga
asoslanadi[30; 39; 16]. Sh.Shaydullayev
fikriga ko‘ra Qadimgi Bagqtriya madaniyati
yodgorliklari o‘n bitta dehqonchilik vohasida
joylashgan[23].  V.L.Sarianidi  qarashlari
bo‘yicha Janubiy Baqtriyada ilk sivilizatsiya
vakillarining Davlatobod, Farruxobod, Dashli
va Nichkin singari to‘rtta sug‘orilish rayoni —
daryolar bo‘yida joylashganligini qayd
etgan[27]. Davlatobod dehqonchilik vohasida
4 ta, Dashli dehqonchilik vohasida 40 dan ortiq
bronza davri yodgorliklari joylashganligi qayd
etilgan. V.I. Sarianidi Davlatobod va Auchin
vohalari hududlarida bronza davri
yodgorliklarining butun guruhini
o‘rgangan[9]. Hududda amalga oshirilgan
dastlabki arxeologik tadqiqotlar olingan
xulosalarga ko‘ra V.I. Sarianidi Davlatobod
vohasi yodgorliklari dastlabki o‘zlashtirilgan
hududligi va Sharqiy Xurosondan ko‘chib
kelgan qadimgi dehqonchilik gabilalarining
manzilgohlari ekanligini ifodalalashini eslatib

o‘tgan. Bu  qabilalar  madaniyatining
navbatdagi rivojlanishi hududi ~ Auchin
vohasida kuzatilgan hamda bu yerda bronza
davrining  o‘ndan  ortiq  yodgorliklari
aniqlangan[9].

Keyingi migratsion to‘lgin  Shimoliy
Bagtriyaning ~ O‘zbekiston =~ Respublikasi
hududiga to‘ri keladi. Nomozgoh VI
majmuasining  janubiy  O‘zbekistondagi

mabhalliy shakli — Sopolli madaniyati deb
ataladi. Arxeologik adabiyotlarda Sopolli
madaniyati  joylashgan hudud Shimoliy
Bagtriya deb nomlanadi. Sopolli madaniyati
Janubiy = O‘zbekistonning bronza davri
yodgorliklarini o‘z ichiga oladi va bir necha
dehqgonchilik vohalariga bo‘linadi.
A.A.Asqarov[1], E.V.Rtveladze[21],
A.S.Sagdullayev[22],

Sh.B.Shaydullayev[29]lar Ulanbulogsoy,
Sherobod va Xo‘jaipaksoy dehqonchilik
vohalari va Pashqurt vodiysiga bo‘lib[7],
o‘zlarining  qarashlarini  bayon  etgan.
Dehqonchilik vohalari hududda Ko‘hitang-
Boysun tog‘ yonbag‘irlarida  allyuvial-
proallyuvial tekisliklarda  joylashgan[23].

Sopolli madaniyatiga tegishli Sopollitepa,
Kultepa, Kichkinatepa, Jarqo‘ton, Ko‘zali,
Bo‘ston, Tillabulog, Arabuloq va boshqga
yodgorliklar  asosan  Ulanbulogsoy va
Sherobod dehqonchilik vohasi va Pashqurt
vodiysida[5; 6], Mo‘lali bosqichi yodgorliklari
esa Xo‘jaipaksoy dehqonchilik vohasida

joylashgan[7]. Shimoliy Bagtriyadagi
Sopollitepa manzilgohidan olingan
radiouglerod  sanalari ushbu  yodgorlik
Marg‘iyonadagi eng qadimgi aholi

manzilgohlaridan keyin emas, balki ularga
zamondosh bo‘lganini ko‘rsatadi[45].

Sopolli, Jarqo‘ton, Tillabuloq, Arabuloq
kabi yodgorliklar deyarli bir vaqtda paydo
bo‘lgan va evolyutsion tarixiy taraqqiyot
natijasida Molali va Bo‘ston yodgorliklari
shakllangan[23].

Keyingi ko‘chish Dashli va Sopolli
madaniyati  sohiblari Janubiy Tojikiston
hududiga ko‘chib o‘tishgan. Arxeologik va
tarixiy adabiyotlarda Shimoliy Bagqtriya
hududiy jihatdan ikki qismga Janubiy
O‘zbekiston va Janubiy-g‘arbiy Tojikiston
gismlariga bo‘lingan. Baqtriyaning Tojikiston
gqismida Panj daryosining o‘ng irmoqlari
vodiylari, ularga qo‘shiluvchi daryolar hamda
Amudaryo va unga parallel cho‘zilgan past
tog® tizmalari bilan kesib o‘tilib, janubga
tomon tog‘ tizmalari so‘nishi va daryo
vodiylarining maksimal kengayishi natijasida
iglimi yuqori o‘rtacha yillik harorat va kam
yog‘ingarchilik bilan tavsiflanadi. Sun’iy
sug‘orishsiz qishloq xo‘jaligi yuritishning
imkoni bo‘lmagan ushbu mintaga navbatdagi
migratsion hudud sifatida Vaxsh va Kofirnihon
daryolari bo ‘ylari ajralib, eneolit va bronza
davridanoq bu hududda Hindikushdan —
Amudaryo — Panj yo‘nalishi bo‘ylab yerlarni
ziroatchi  va  chorvadorlar — tomonidan
bosqichma bosqich o‘zlashtirish jarayonlari
kuzatilgan. J.K. Garden va B.Lionne bu yerda
miloddan avvalgi IV-II mingyilliklarga
tegishli 26 ta manzilgoh aniqlashgan//4, 12;
18; 20; 47; 19; 37].

Bronza davri yodgorliklari tadgiqotchilar
tomonidan Kofirnihon, Vaxsh, Panj, Qizilsuv
dehqgonchilik vohalariga bo‘linganligi qayd
etilgan[23]. Dehqonchilik vohalarida Sopolli-
Dashli vakillarining manzilgohlari bilan birga

chorvachilik bilan shug‘ullanuvchi aholi
manzilgohlari joylashgan. Shu kabi majmualar
Beshkent[14] va Vaxsh[11; 18]
madaniyatlariga birlashgan. Kofirnigonning
quyi oqimidagi Ilk Tulhor qabristoni
gabristonlarining  bir  qismi  Beshkent
madaniyatiga mansub bo‘lsa[20], Vaxsh
madaniyati Vaxsh va Qizilsuvning quyi
oqimidagi yodgorliklari tegishlidir[19; 20].
Vaxsh madaniyatining yangi qabristonlari
Kofirnihon daryosining o‘rta oqimining chap
qirg‘og‘ida[20], Vaxshning o‘ng qirg‘og‘ida,
uning Panjga quyilishi yaqinida[18; 20],
Qizilsuv vodiysida[20], Yassu havzasi[18; 20],
Panj va Qizilsuv oraliglaridagi[12; 20]
hududlarda aniqlangan.

B.A. Litvinskiy fikriga ko‘ra Vaxsh
madaniyatining kelib chiqishini Janubiy
Turkmanistondan ko‘chib kelgan dehqonlar
desa[12], L.T. Pyankova uning fikrini inkor
etib genetik jihatdan Shimoliy Afg‘oniston va
dasht aholisining ta’sirini e’tirof etgan[43; 12].

L.T. Pyankova, V.I. Sarianidi, A.A.
Asqarovlar fikricha Vaxsh va Beshkent
madaniyatlarining bir vaqtning o‘zida vujudga

kelishining sababi dasht chorvadorlari ta’sirida
Dashli va Sopolli madaniyati vakillarining
chorvachilikka o‘tishi va  Tojikistonga
ko‘chishi bilan bog‘laydilar[18; 44; 24; 2; 4].

XULOSA (BAKJ/IIOYEHHUE /
CONCLUSION). Bronza davri  Oks
sivilizatsiyasi yodgorliklarining keng hududda
joylashuvi bir necha sabablar bilan bog‘liq edi.
Birinchidan, Qadimgi Sharq dunyosi bilan
bevosita alogada bo‘lgan aholi uchun
dehqgonchilik birlamchi yashab qolish manbai
edi;

Ikkinchidan, dehqonchilik qilish uchun
birlamchi manba daryolar yaqinidagi unumdor
tuproq edi. Shuning uchun ham asosiy
yodgorliklar daryolar yaqinida joylashgan.

Uchinchidan, Qadimgi Sharq dunyosi bilan
alogqada gqimmatbaho lapis lazuritining o‘rni
beqiyos edi, bu toshlar Badaxshondan qazib
olingan. Qimmatbaho mineral toshlarni Oks
sivilizatsiyasi aholisi yaxshi bilishgan.

To ‘rtinchidan, jamiyat hayotida
dehqgonchilik bilan birga chorvachilikning ham
o‘rni  bo‘lganligi ko‘plab mayda chorva
mollarining suyaklari orqali isbotlangan.

